
Рухани адамгершілік құндылықты басшылыққа ала отырып, бала өмірінде осы ертегінің 
берері мол екендігінде, болашағына деген мəнін еш уақытта жоғалтпайтынын, ғалымдардың өзі 
дəлелдеген. Осы ертегі терапиясына жол тартқан себебі де сол, жасөспірімнің тіпті ересек 
адамдардың өзі ертегі терапиясынан бас тартқаны емес. «Ертегі терапиясы – психотерапияның 
бір бағыты ғана емес, психологияның, педагогиканың, психотерапияның жəне əртүрлі мəдениет 
философияның көптеген жетістіктерінің синтезі болып келеді. 

Түйінді сөздер: тəрбие, ертегі терапиясы. 
 

Қай заманда, қай қоғамда болмасын адамзат баласы жас ұрпақтың тəрбиесіне, оның адагер-
шілік қасиеттерін дамытуға зор мəн берген. Қазіргі жаһандану кезінде құндылықтар мен мінез-құлықты 
реттеуші нормалардың жылдам өзгеруі жас ұрпақ тəрбиесіне баса назар аударуды қажет етеді. 
Себебі ұлттың бүгіні де, болашағы да өскелең ұрпақтың рухани-адамгершілік тəрбиесімен тығыз бай-

ланысты. Олай болса, қазіргі жастардың оқу-тəрбие жұмысын ұйымдастырудың өзекті мəселелерінің 
бірі – өркениетті, азаматтық-адамгершілік қасиеті мол, сондай-ақ ұлттық құндылықтарын қадірлейтін, 
бəсекеге қабілетті, өресі биік, мəдениетті, терең білімді ұрпақ тəрбиелеу. 

«Бала тəрбиесі – бұл ата-аналардың ерекше азаматтық борышы» деп Н.Ə.Назарбаев [1] 
айтқандай бала тəрбиесі қашанда халқымыздың маңызды міндеттердің бірі болып табылған. Тəрбие – 
қоғамдық үздіксіз үрдіс, қоғам мен жеке тұлғаның қарым-қатынасындағы басты жүйе. Оның негізі 
өлшемі өмірге қажетті тұлғаның жеке қасиеттерін қалыптастыру. Тəрбиенің негізгі міндеті – қоғамның 
қажетті талаптарын əрбір баланың бойында борыш, намыс, ар-ождан, қадір-қасиет сынды биік адам-
гершілік қасиеттерді қалыптастыру. 

Рухани-адамгершілік тəрбиенің қайнар көздері – фольклор, ауыз əдебиеті, əдет-ғұрып, салт-
дəстүр, ұлағатты қағидалар, шешендік сөздер, мақал-мəтелдер, сонымен қатар туған топырағымызда 
дҥниеге келген ойшыл ғұламалардың еңбектеріндегі тəрбие қағидалары. Қоғамның белгілі қайраткері, 
ақын М.Шахановтың «Халықта ең бірінші ұлттық рух болуы керек» деген қағидасын əр кез есте сақтап, 
еліміздің жарқын болашағына ат салысатын жастар қалыптастыруға септігін тигізетін əлеуметтік-
психологиялық сипаттағы «Əлемнің бəсекеге қабілетті 50 елінің санатына ену», «Мəңгілік ел», «Бола-
шаққа бағдар-рухани жаңғыру» идеяларын айтуға болады [2]. 

Қазіргі таңда елімізде болып жатқан əлеуметтік, экономикалық, саяси, мəдени өзгерістерге 
байланысты оқу үрдісін ұлттық сипатта ұйымдастыру – заман талабы. Əр халықтың өзіне тəн тəрбие-
лік мəні зор өзінің бай тарихи мұрасын, салт-дəстүрін, рухани-адамгершілік тағылымдарын оқу-тəрбие 
үрдісіне қолдану арқылы өз елінің қамын ойлайтын ұлтжанды, елім дейтін ұрпақ қалыптастыруда əр 
түрлі технологиялар кеңінен пайдаланылады. 

Солардың бірі – ертегі терапиясы. Ертегілердің мазмұнында халықтың тыныс-тіршілігі, əдет-
ғұрыптары мен дəстүрлері, бақыт жолындағы күресі, адамдардың өзара қарым-қатынастары мен 
мінез-құлықтары, олардың еңбексүйгіштігі, өз халқына, Отанға, туып-өскен табиғатқа деген сүйіспенші-
ліктері бейнеленеді. Ж.Барласұлыертегінің адам баласына тəлім-тəрбиелік, рухани маңызы жөнінде 
айта келіп: "Ертегі – рухани тəрбиенің қайнар көзі, көзіміз көріп, қүлағымыз ести алмайтын, тек 
ақылмен ажыратып, жүрекпен ғана түйсіне алатын материалдық əлеммен бірге шегі жоқ рухани əлем 
болмысының біртұтас түсінікті баян етілген көрінісі», – деп анықтама берген. 

Ертегі терапиясының негізін салушылардың бірі Т.Д.Зинкевич: «Ертегі терапиясын рухани 
білім беретін, əлеуметтік тұрғыдан адамды жүзеге асыратын жəне адамның рухани табиғатын дамы-
татын, тəрбие жүйесі ретіндегі тəсілдер жиынтығы» деп анықтама берген [3] 

Ертегі – баланы əлеуметтік-психологиялық тəрбиелеуге арналса, ертегі терапиясы – баланың 
психикалық əлеміне ықпал ете отырып, оның өзін-өзі тəриелеуіне, дүниеге деген көзқарасын, 
əлеуметтік бағдарын оңтайландыру тəсілі болып табылады. 

Қазіргі кезде ертегі оқып беретін əжелердің аздығы, ата-аналар тарапынан балаларына рухани 
тəрбие беруге уақыттың жетіспеушілігі бір жағынан болса екіншіден ертегіні қызығушылықпен, шыдам-
дылықпен тыңдайтын бала жоқтың қасы. Олар ертегі тыңдағаннан гөрі ғаламторға кіріп батыс елде-
рінің мағынасыз мультфильмдерін көргенді анағұрлым ұнатады. Бірақ ғаламтордан қараған агрессивті 
мультфильмдердің бала психологиясына қаншалықты кері əсерін ойланып жатқан ересектер шамалы.  

Жаһандану замандағы балаларға ертегіні құрғақтай оқып беру немесе мазмұнын айту өте аз. 
Үшінші мыңжылдықтың балаларымен ертегінің мəнін талдау, онымен бірге ізденіп, өмір сабақтарының 
жасырын мəнін ашу керек. Бұндай жағдайда ертегі баланы дайын өмірге апармайды, керісінше, ақиқат 
өмірде белсенді жасампаз болуға көмектеседі. Өмірде кездесетін қиындықтарды шешуде белсенділік 
таныту, батыл шешім қабылдау, сəтсіздік болашақтағы жетістіктің алғашқы қадамы екенін балалар 
ертегі терапиясы арқылы түсініп, өздерінің табиғи мүмкіндіктерін ашады, санасын оятып, əлеуметтік 
белсенділіктерін көтереді, рухани құндылықтарын байытады. Сөйтіп, ертегі терапиясы баланы өмірге 
дайындауға, шығармашылық қабілетің дамытуға, маңызды құндылықтарды реттеуге негіз болады. 

Рухани-адамгершілік даму – үздіксіз үрдіс, ол бала кезінен басталады жəне адамдардың мінез 
– құлық ережелері мен нормаларын меңгеруіне бағытталған өмір бойы жалғасады.Бір қарағанда, бұл 
бірыңғай үздіксіз үрдісте қандай да бір кезеңдерді белгілеуге болмайды деп көрінуі мүмкін. Дегенмен, 
бұл мүмкін жəне орынды[4]. 

Əртүрлі жас кезеңінде адамгершілік даму əр түрлі деңгейде жүреді. Жеткіншек жасында 
балалар өзінің ішкі жан дүниесіне үңіліп, құндылықтар жүйесін кеңейтуге, өмірге ересек адамша қарап, 
оның тылсым күштерін түсінуге тырысады. Осы кезде ертегі терапиясын қолдана отырып, үлкен 
өмірге аяқ басып келе жатқан жас адамға психологиялық қолдау көрсетудің маңызы зор. 

Т.Д.Зинкевич-Евстигнеева «ертегі терапиясы – психотерапияның бір бағыты ғана емес, психо-
логияның, педагогиканың, психотерапияның жəне əртүрлі мəдениет философияның көптеген 
жетістіктерінің синтезі. Осыған байланысты ол еретегі терапияны төрт кезеңге бөлді. 

1. халық ауыз əдебиеті; 
2. ертегілер мен мифтерді жинау жəне зерттеу. 
3. психотехникалық (түзету жəне тұлғаның дамуына себеп ретінде қолдану); 
4. интегративті, «кешенді ертегі терапиясының концепциясын қалыптастырумен, ертегілерге 

рухани көзқараспен қарау, ертегі терапиясы арқылы адами қасиеттерді тəрбиелу технологиясы 
ретінде қабылдау. 

Автор, ертегі терапиясын төмендегідей қызметтерін бөледі: 
 емдеу (психотерапиялық – баланың ішкі потенциалдық мүмкіндіктерін ашу); 
 мағына іздеу үдерісі (əлем, ақиқат туралы білімнің мағынасын кеңейту); 
 шынайы өмірдегі жəне ертегідегі оқиғалар мен ережелердің арасындағы байланысты 

сезіну; 
 мəселелік оқиғаларды объективтілеу; 
 өзін-өзі тəрбиелеу жəне тұлғалық қасиеттерін жетілдіру. 
Ертегі терапияның бір ұтымдылығы – баланың жас ерекшелігіне сəйкес тілімен жеткізілуінде, 

баланың ой ауқымына тəн оқиғалар дəрежесінде ситуация құруында. Бала ертегі тыңдау арқылы өзін-
өзі емдеп, түрлі шығармашылық қабілетінің ашылуына мүмкіндік алады. Барлық ертегілерде басты 
кейіпкердің барлық қиындықтарды жеңе отырып, жақсы өмірге қол жеткізуі олардыі əділдік, шындық, 
еркіндік ұғымын кеңейтеді.  

Ертегі терапиясының қазіргі түсінігіндегі шынайы мақсаты тұлғаның психикалық жəне рухани-
адамгершілік дамуына ықпал ету. Осыған байланысты, ертегі терапиясы психологиялық технология 
ретінде қарастырылады.  

Ертегі терапиясы тұлғаның психологияның мəселелерін шешуге бағыттала отырып, диагности-
калық қызмет атқарады. Осыған байланысты, ертегінің диагностикалық рөлін пайдалану арқылы бала-
ның эмоционалдық-тұлғалық мəселелерін анықтауға жəне сол ертегінің көмегімен оларды түзетуге 
мүмкіндік береді [5]. 

Ю.А. Голубовтың жүргізген тəжірибелері жеткіншек жастағы балалардың адамгершілік-рухани 
құндылықтар жүйесін дамытуда ертегі терапиясы олардың психикасының терең қабаттарына, тұлға-
лық қасиеттері мен өмірілік құндылықтарына, эмоциялық əлемі мен қатынастар жүйесін түзетуге 
мүмкіндік берген [6]. 

Ертегі терапиясы кезінде клиент өзінің потенциалдық мүмкіндіктерін ашып, зерттеуге, өзінің 
ішкі ресурстарын анықтауға жəне дамытуға мүмкіндік беретін қауіпсіз орта жасайды. Теориялық тал-
дауларға сүйене отырып, эмпирикалық жұмыстарды Қостанай қаласындағы №15 қазақ орта мекте-
бінде жүргізілді. Зерттеу жұмысына 8 сыныпта оқитын 20 оқушы қатысты, жастары 13-14-те, 12 қыз, 8 
ұл бала. Зерттеу жұмыстарына келесі психодиагностикалық əдістемелер қолданылды: 

1. Əңгімелесу, бақылау 
2. «Тұлғаның бағдар құндылықтары».(М.Рокич); 
3. «Тұлғаның бағыттылығы» (Б.Басса); 
4. Зерттеу нəтижелерін сапалық жəне сандық өңдеу. 
Қалыптастыру экспериментінде Т.Д. Зинкевич-Евстегнеева Путь к волшебству. Теория и прак-

тика сказкотерапии. «Златоуст», 1998. Т.Д. Зинкевич-Евстигнеева Практикум по сказкотерапии / Т. Д. 
Зинкевич-Евстигнеева. – Санкт-Петербург: Речь, 2011. Т.Д. Зинкевич-Евстигнеева Волшебный источ-
ник. Теория и практика сказкотерапии: опыт диагностики и психокоррекции. Санкт-Петербург: Речь, 
2017. еңбектері пайдаланылды. 

Зерттеу жұмыстарының нəтижесінде респонденттерден келесідей нəтиже алынды. Алғашқы 
М.Рокичтің «Тұлғаның құндылық бағдары» əдістемесі бойынша əр шкала бойынша динамикалық 
өзгерістер анықталды. «Өзін-өзі дамыту», «Қызықты өмір», «белсенділік», «Еркіндік» шкалалары 
бойынша тəжірибеден кейін жоғары көрсеткіштерге ие болды. Оны төмендегі суреттен көруге болады. 
 

 
 

Сурет 1. М.Рокичтің «Тұлғаның құндылықтар бағдары» əдістемесінің нəтижелері 

ƏОЖ 371.12 
 

МЕКТЕПТЕГІ МҰҒАЛІМНІҢ ҚҰЗІРЕТТІЛІГІН ҰЙЫМДАСТЫРУ ЖƏНЕ ДАМЫТУ 
 

Игембаев Р. К. – тарих пəнінің мұғалімі,тарих ғылымдарының магистрі, «Ю.А. Гагарин 
атындағы мектеп-лицейі» КММ, Шет ауданы, Қарағанды облысы. 
 

Автордың ғылыми-зерттеу мақаласында, жалпы орта білім беру мектептерінде мұғалім-
дер арасында желілік кəсіби қоғамдастық ұйымдастырылған. Сонымен қатар мектептің даму 
жоспарын ұйымдастыру барысында, мұғалімдердің сабақ ұйымдастыруда жəне оқушылардың пəнге 
деген қызығушылық дағдыларын қалыптастырудағы біліктілік шеберліктерін жетілдірудегі іс-
тəжірибелерін алмасудағы жұмыстары туралы баяндалады. 

Түйінді сөздер: Желілік қауымдастық, мектептің даму жоспары, коучинг, тəлімгер, іс-тəжі-
рибе, əдіс-тəсіл, стратегия, ментор, көшбасшы, құзіреттілік. 
 

Қазіргі мектеп жағдайындағы білім берудің ұлттық моделіне өту, оқыту мен тəрбиелеудің соңғы 
əдіс-тəсілдерін, жаңа инновациялық педагогикалық технологияларды игерген, психологиялық-педаго-
гикалық диагностиканы қабылдай алатын, нақты тəжірибелік іс-əрекет үстінде өзіндік даңғыл жол 
салуға икемді, шығармашыл педагог-модератор, сарапшы, зерттеуші, ойшыл мұғалім болуын қажет 
етеді. 

Педагогтердің кəсіби қоғамдастығы бұл – жаңа əдіс-тəсілдері бар желілік іс-əрекет. Маман-
дандырылған желілік қоғамдастық арқылы барлық мұғалімдер бір-бірімен тəжірибе алмаса алады. 
Желі арқылы шешілмей жатқан сұрақтарына жауап тауып, өздерінің мамандандырылған деңгейін 
көтере алады. Кəсіби қоғамдастық мектептердегі қиындықтарға көмектесе алады. Барлық ресурстар 
саласын біріктіреді. 

Бұл қауымдастықтың мақсаты: негізінде жаңа іс-тəжірибелермен алмасу, бірін-бірі оқыту, бір-
біріне психологиялық тұрғыда көмектеседі. Бұдан желілік қауымдастық əріптестердің бірлесіп жұмыс 
жасауына өте қажет екендігі айқындалды. 

Өмірдің жалғастырушысы – ертеңгі болашағымыз, ел мен жердің иесі, болашақ мамандарды 
лайықты тəрбиелеп, сапалы білім беру əр мұғалімнің міндеті. Менің негізгі функциям мектеп өміріне 
өзгерістер енгізу. Алға қойған мақсатымды іске асыру үшін мен үнемі мұғалімдермен тығыз байла-
ныста болып, коучингтер мен менторлық жұмыстарды ұйымдастыру. 

Мектепті дамыту бағдарламасын жəне мектепаралық желілік қоғамдастықты жүзеге асыру 
үшін, шығармашылық топтағы мұғалімдерді ұйымдастырып, мектебімізде жəне көрші мектептерге 
барып бірнеше тақырыптада Дария ЖОББ мектебінде; «СТО стратегияларын оқыту барысында қол-
дану», Ақой ЖОББ мектебінде; «оқыту мен оқу үшін бағалау», Бұрма ЖОББ мектебінде; «Оқытудағы 
көшбасшылық», Жарық ЖОББ мектебінде «Диалогтік оқыту» коучингтер ұйымдастырдым. Бұл жұ-
мыстардың соңында, мектепаралық «Мектепті дамыту бағытындағы интерактивті əдіс-тəсілдер» тақы-
рыбында семинар ұйымдастырдық. Семинардың негізгі түйіні; оқыту мен оқу тəжірибесіне жаңа тəсіл-
дерді енгізу жəне мұғалімдердің тəжірибеде жүзеге асыру мақсатында кері байланыс орнату болатын. 
Нəтижесінде, мен мақсатыма жете отырып, келесі оқу жылына көрші мектептердің мұғалімдер тара-
пынан мектепаралық желілік қоғам құруға ықыластарын білдіре, белсенділік танытты. Біз желілік қо-
ғамдастықты мектеп арасында ғана емес, жақын ауыл мектептері арасында жəне де бұл бағдарла-
малар мазмұнымен таныс емес мектептер арасында орнаттық. 

Мектеп өмірінде мұғалімдер өткізілетін коучингтерге қатысады. Ой бөлісіп, өз тəжірибелері мен 
толғаныстарын еркін айта алады. Өз беттерімен білім, біліктерін көтеруді үйренді. Бұл жұмыстан мы-
надай нəтижелерді күтуге болады: Білім үдерісінің нəтижелі болуы мұғалімдердің оқушы өздігінен 
меңгеріп, таныта білген білім дағдылары мен амал, көзқарастарын зейін қойып, зерделей білген білім 
модельдері аясында ғана жүзеге асырылады. Білім беру бағдарламасының басында мұғалімдер оқу-
шылар не біледі, оларда қандай қате пайымдаулар бар жəне бұларды қалай түзету дұрыс екенін білу 
үшін арнайы құралдарды пайдаланады. Осыған орай, əр сабақта оқушыларға оқу үдерісінің барлық 
аспектілеріне белсенді қатысу керек: олар өздерінің болжамдары мен сұрақтарын құрастырады, бір-
біріне кеңес береді, өз алдына мақсат қояды, алынған нəтижелерді қадағалайды, идеяларымен 

